
COMISIÓN INFORMATIVA DE TRANSPARENCIA E ADMINISTRACIÓN 

PROVINCIAL 

ACTA da mencionada comisión informativa, correspondente ao día 15 de novembro 

de 2017 

ASISTENTES: 

PRESIDENTE: 

D. Jorge Pumar Tesouro 

DEPUTADOS/AS: 

D.ª Montserrat Lama Nóvoa 

D.ª Consuelo Vispo Seara  

D. Antonio Montero Fernández 

D. Miguel A. Cid Álvarez 

D.ª María Teresa Cerdeira Valiñas 

D.ª Susana Rodríguez Rodríguez 

D. José Ignacio Gómez Pérez 

D. Adolfo González Nóvoa 

D. Armando Ojea Bouzo 

D. Ramiro Rodríguez Suárez 

SECRETARIO: 

D. Francisco Cacharro Gosende 

INTERVENTOR ACCTAL.: 

D. José Mosquera Casero 

 

 

No Pazo da Deputación Provincial de 

Ourense, o 15 de novembro de 2017, ás 

17.00 horas, baixo a presidencia de don 

Jorge Pumar Tesouro e con asistencia dos 

señores/as á marxe relacionados, reúnese a 

expresada comisión informativa, co fin de 

proceder á preparación e estudo dos 

asuntos que se indican, adoptándose os 

seguintes ditames: 

 

  

1º.- ACTA ANTERIOR, CORRESPONDENTE Á ORDINARIA DO DÍA 18 DE 

OUTUBRO DE 2017.- En relación coa acta da reunión anterior, correspondente á 

ordinaria do día 18 de outubro de 2017, non se formulan observacións quedando 

aprobada por unanimidade. 

2º.- MOCIÓN DO GRUPO SOCIALISTA SOBRE ADOPCIÓN DE MEDIDAS 

PARA GARANTIR O CUMPRIMENTO DAS MOCIÓNS APROBADAS POLO 

PLENO DA DEPUTACIÓN PROVINCIAL DE OURENSE.- 

 D.ª Susana Rodríguez Rodríguez, do Grupo Socialista, expón o contido da 

moción, explicando que a súa presentación obedece ao feito de que constataron que non 

executan as mocións aprobadas. 

 D. Armando Ojea Bouzo, de Democracia Ourensana, di que a postura do seu 

grupo neste tema é coñecida, na medida en que xa a expuxeron no Concello de Ourense. 

Cre que o grao de execución de mocións é unha especie de termómetro de carácter 

democrático dun goberno, partindo de que as moción non teñen carácter obrigatorio, polo 

que ese carácter non vinculante demostraría o talante democrático do goberno ao 

executalas. Anuncia o voto a favor do seu grupo por coincidir no fondo do asunto que 

propón esta moción. 

 Non se producen máis intervencións e co voto favorable do Grupo Socialista (3) e 

de Democracia Ourensana (1) e a abstención do Grupo Popular (6) e do BNG (1), a 

comisión ditamina favorablemente a adopción, por parte do Pleno, do seguinte acordo: 

1. Que o goberno provincial respecte e acate os acordos adoptados polos 

representantes lexítimos da maioría de representantes dos cidadáns no pleno.  

2. Emisión dun informe semestral por parte do goberno provincial informando 

sobre o grao de cumprimento e incumprimento dos acordos do pleno. 

3. Creación dunha comisión de seguimento de mocións de carácter trimestral para 

controlar o cumprimento e incumprimento dos acordos do pleno. Esta comisión, 

que estará integrada por un representante designado por cada partido político do 

pleno e polo secretario da institución, deberá definir e aprobar un cronograma de 

cumprimento e incumprimento dos acordos. 

4. Creación dunha páxina web no portal de transparencia da Deputación Provincial, 

na que se publicarán os acordos aprobados polo pleno, sinalando o grao de 

cumprimento ou incumprimento definido e aprobado pola comisión de 

seguimento, así como as incidencias e previsións de resolución, no caso de 

habelas.  



3 

 

 

3º.- MOCIÓNS DE URXENCIA.- Non se presentan. 

 

4º.- ROGOS E PREGUNTAS.- Nesta quenda prodúcense as seguintes intervencións: 

 D. José Ignacio Gómez Pérez, do Grupo Socialista, di que ao fío do manifestado 

polo Sr. Ojea, quere engadir ademais que ás veces a aprobación das mocións responde a 

boas intencións, pero pode haber unha posibilidade física ou económica para cumprilas. O 

que lle chama a atención é que nesta Deputación nin sequera se cumpren as mocións do 

propio grupo de goberno. Por outra parte di que el fai unha media de catro ou cinco 

preguntas por pleno e que non lle están respondendo nin oralmente nin por escrito e 

formula un rogo para que se lle responda. 

 Formula unha pregunta sobre un tema que cre que lle compete ao presidente da 

comisión e, en concreto, pregunta en que estado se encontra o proxecto Conecta Ourense, e 

se xa é definitiva a perda dos fondos Edusi ou se se interpuxo algún tipo de recurso ao 

respecto. 

 O presidente da comisión explica que se trata de fondos que se conceden por 

concorrencia competitiva e que a Deputación liderou un proxecto que se presentou 

conxuntamente cos concellos da área metropolitana de Ourense. Agora mesmo se 

interpuxo un recurso que permitirá que por parte dos técnicos da Deputación se estude en 

detalle o expediente de resolución do concurso, con fin de determinar se procede continuar 

co dito recurso. Con independencia disto di que informou a todos os promotores do 

proxecto e que este é un proxecto traballado  e estudado e que se verá a posibilidade de 

presentalo a nova convocatoria de fondos europeos que poidan xurdir. 

D. José Ignacio Gómez Pérez, do Grupo Socialista, pregunta en que situación se 

encontra o proxecto da famosa piscina termal de Laias. 

O presidente da comisión di que on dispón desta información neste momento e 

que se lle comunicará por escrito. 

D. Adolfo Conde Gómez, do Grupo Socialista, formula unha pregunta respecto 

do portal de transparencia, e en concreto quere saber se a Deputación lles está facendo un 

seguimento aos concellos adheridos porque é moi escasa a información dispoñible no dito 

portal. 

D.ª Susana Rodríguez Rodríguez, do Grupo Socialista, pregunta polo estado no 

que se encontra o programa de cooperación cos concellos en materia de e-administración e 

cantos concellos hai adheridos. 

O presidente da comisión contesta que se responderá a esa pregunta por escrito. 

 

 E, ás 17.30 horas, dáse por finalizada a reunión, redactándose a presente acta, que 

asinan o presidente e o secretario. Certifico. 


